
Äntwert vun der Madamm Yuriko Backes, Ministesch fir Mobilitéit an ëffentlech Aarbechten, 
op d’parlamentaresch Fro N° 4617 vum 13. August 2026 vum honorabelen Deputéierte Marc 
Goergen iwwer d’Nobessere vum “Saut-de-mouton” zu Beetebuerg. 

Folgend Informatioune goufe vun der CFL eragreecht. 

1. Wéi héich sinn d'Méikäschte fir d'Aarbechte vum „Saut-de-Mouton“ a fir den Austausch vum
Schottermaterial a wien bezilt fir dës Méikäschten?

Dës béid Méikäschte wäerten net dozou féieren, dat de Gesammtbudget fir de Bau vun der neier 
Streck tëschent Lëtzebuerg a Beetebuerg iwwerschratt gëtt. Si maachen 0,3% vum Gesamtbetrag 
vun dësem Groussprojet aus. 

a) Méikäschte vum “Saut-de-Mouton”:

D’Méikäschte fir d’Aarbechten um “Saut-de-Mouton” belafen sech inflatiounsberengegt op 0,8 
Milliounen Euro. 

b) Méikäschte fir den Austausch vum Schottermaterial:

Hei geet et ëm e Gesamtvolumen vun 20.000 m³ (ca. 34.000 Tonnen), deen huet missen ersat 
ginn. De Grond dofir war, datt dat geliwwert Material net den Ufuerderunge vun der CFL 
entsprach huet. 

Ob d’Deterioratioun vum Material scho bei der Liwwerung (Carrière) oder eréischt spéider beim 
Transport oder beim Abau entstanen ass (Entreprisen), muss nach festgestallt ginn. Aktuell lafen 
d’Analyse fir ofzeklären, wie fir dës Käschten opkomme soll. Et si Méikäschten an enger Héischt 
vun 3,4 Milliounen Euro entstanen. Jee no de Resultater vun den uewe genannte lafenden 
Analysen, ginn d’Käschte fir den Austausch vum Schottermaterial nëmmen fir eng 
Iwwergangsphase zu Laaschte vum Fonds du Rail imputéiert. 

2. Wéi wierken sech dës Méikäschten op d'Ingenieurs- an Architektenkäschten aus a wien
iwwerhëlt dës Méikäschten?

Beim “Saut-de-Mouton” ginn et keng Architektenkäschte. 

Bei de Génie-Civil Etuden handelt et sech ëm Ingenieurskäschten fir déi et momentan nach kee 
Chiffer gëtt. 

Allerdéngs léisst sech elo scho feststellen, datt dës zousätzlech Käschten net dozou féieren, datt 
fir dëse Projet de Gesamtbudget iwwerschratt gëtt. 

3. Wéini genau gouf beim Projet festgestallt, datt d’Statik net de Kompatibilitéitskrittäre fir 
en Netz ouni Aschränkung bei der Fuertrichtung entsprécht? 
Wéini goufen dës nei Krittären definéiert a wéini gouf d'Decisioun geholl, fir nozebesseren? 

 
Dës Aschränkung gouf am Kader vun der STI-Zertifikatioun, d.h. der Verifikatioun duerch en 
onofhängegen Expert vun der Konformitéit vum Bauwierk mat den europäeschen Normen (STI = 
Spécifications Techniques d’Interopérabilité) am September 2025 festgestallt an am Fréijoer 
2026 gouf d'Decisioun geholl fir nozebesseren. 
 

4. Kann d'Ministesch garantéieren, dass d'Streck bis September 2027 definitiv fäerdeg 
gemaach gëtt oder gëtt et ee Risiko fir eng méiglech Verspéidung? 

 
D’Verstäerkung vum “Saut-de-Mouton” an den Austausch vum Schottermaterial hu keen Impakt 
op de geplangte Planning vun der Neibaustreck Lëtzebuerg–Beetebuerg. 
 
 

 
Lëtzebuerg, den 4. September 2026 

 
D’Ministesch fir Mobilitéit an ëffentlech Aarbechten 

 
(s.) Yuriko BACKES 




